
КОМИ РЕСПУБЛИКАЛӦН ОЛАНПАС

Му йитӧдъяс юкӧнын Коми Республикаса ӧткымын оланпастэчас актӧ вежсьӧмъяс пыртӧм йылысь 


Примитӧма Коми Республикаса
Каналан Сӧветӧн 				      2016 во йирым тӧлысь 20 лунӧ


1 статья. Пыртны «Му йитӧдъяс юкӧнын ӧткымын юалӧм ладмӧдӧм йылысь» Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2006, 2 №, 4210 ст.; 4 №, 4368 ст.; 2007, 12 №, 5269 ст.; 2008, 2 №, 10 ст.; 4 №, 127 ст.; 11 №, 617 ст.; 2010, 24 №, 580 ст.; 2011, 14 №, 350 ст.; 37 №, 976 ст.; 2012, 34 №, 786 ст.; 51 №, 1159 ст.; 2013, 17 №, 353 ст.; 2014, 13 №, 209 ст.; 2015, 4 №, 30 ст.; 11 №, 132 ст.; 2016, 4 №, 49 ст.) татшӧм вежсьӧмъяс:
1. 4 статьяын «Вынсьӧдны» кыв вежны «Россия Федерацияса кар стрӧитан кодексӧн урчитӧм пӧрадокын муӧн вӧдитчан да стрӧитчан правилӧяс вынсьӧдтӧдз вӧдитчӧны» кывъясӧн. 
2. 41  статьяса 1 юкӧнын «кадколаст вылӧ гражданалы» кывъяс бӧрын содтыны «ас оланін стрӧитӧм вылӧ,» кывъяс. 
3. Содтыны татшӧм сюрӧса 42 да 4 3 статьяяс:
«42 статья

[bookmark: __DdeLink__243_1659756990]Социальнӧя вӧдитчан медалӧм керкаяс стрӧитӧм да уджӧдӧм могысь мутасъяс вӧдитӧм вылӧ канму либӧ муниципальнӧй эмбурӧ пырысь му участокъяс кӧртымалан сёрнитчӧмъяс кырымалӧны куимсянь дас воӧдз кадколаст вылӧ торгъяс нуӧдтӧг сэк, кор индӧм му участокъяссӧ сетӧны некоммерческӧй организацияяслы, кутшӧмъясӧс лӧсьӧдӧма Коми Республика либӧ Коми Республикаын муниципальнӧй юкӧн социальнӧя вӧдитчан медалӧм керкаяс стрӧитӧм да уджӧдӧм могысь мутасъяс вӧдитӧм вылӧ, сэк, кор индӧм медалӧм керкаяс стрӧитӧмсӧ урчитӧма Коми Республикаса канму  уджтасъясӧн либӧ муниципальнӧй уджтасъясӧн.  
 
43 статья
1.  Канму либӧ муниципальнӧй эмбурӧ пырысь му участоксӧ сетӧны кӧртымӧ торгъяс нуӧдтӧг сы могысь, медым меститны социально-культурнӧй да коммунально-бытӧвӧй тӧдчанлуна объектъяс, Коми Республикаса Юралысьлӧн тшӧктӧм подув вылын татшӧм критерийяслы налӧн лӧсялӧм дырйи: 
1) стрӧитчысь (реконструируйтчысь), выльмӧдчысь объектъяс пырӧны татшӧм юкӧнъясысь ӧтиӧ: 
культура объектъяс;
морт вынйӧр сӧвмӧдан да спорт объектъяс; 
шойччан объектъяс; 
дзоньвидзалун видзан объектъяс;
велӧдан да быдтан-сӧвмӧдан удж объектъяс; 
социальнӧя доръян да социальнӧя могмӧдан объектъяс; 
коммунальнӧй овмӧс объектъяс; 
быдлунъя олӧмын олысьясӧс могмӧдан объектъяс;  
2) объект меститӧмсӧ урчитӧма ӧти либӧ некымын нормативнӧй инӧда актӧн: 
Коми Республикалысь мутас планируйтан документъясӧн; 
Коми Республикаын муниципальнӧй юкӧнъяслысь мутас планируйтан документъясӧн;  
Россия Федерацияса канму уджтасъясӧн; 
Коми Республикаса канму уджтасъясӧн; 
муниципальнӧй уджтасъясӧн; 
3) сьӧмкудйӧ пырттӧм сьӧм йӧрыш, кутшӧмӧс инвестор пуктӧ да (либӧ) авансируйтӧ объект стрӧитӧмӧ (реконструируйтӧмӧ), выльмӧдӧмӧ, лоӧ оз этшаджык 50 прӧчентысь сійӧ ӧтувъя сьӧм йӧрышысь, мыйта колӧ объект лӧсьӧдӧм (реконструируйтӧм), выльмӧдӧм вылӧ.  
2. Социально-культурнӧй да коммунально-бытӧвӧй тӧдчанлуна объектъяслысь тайӧ статьяса 1 юкӧнын индӧм критерийяслы лӧсялӧмсӧ колӧ прӧверитны Коми Республикаса Веськӧдлан котырӧн урчитӧм пӧрадок серти. Индӧм прӧверкасӧ нуӧдӧ Коми Республикаса Веськӧдлан котырӧн уполномочитӧм Коми Республикаса олӧмӧ пӧртысь власьт орган.».
4. 5 статьяын:
1) 2 юкӧнса 7 пунктын «кодъяс босьтӧм квалификация серти  уджалӧны сиктын уджалан сёрнитчӧм серти медшӧр уджаланінын агропромышленнӧй комплекс организацияясын» кывъяс вежны «кодъяс босьтӧм квалификация серти уджалӧны сиктын уджалан сёрнитчӧм серти медшӧр уджаланінын агропромышленнӧй комплекс организацияясын либӧ лесничествоясын» кывъясӧн; 
2) 3 юкӧнса медводдза абзацын «кутшӧмъясӧс пасйӧм могъяс вылӧ водзджык сетісны дон босьттӧг гражданалы» кывъяс вежны «кутшӧмъясӧс пасйӧм могъяс вылӧ тайӧ Оланпас серти водзджык сетісны дон босьттӧг гражданалы» кывъясӧн.
5. 51 статьяса 9 юкӧнлӧн 1, 2 пунктъясын «Вӧрзьӧдтӧм эмбур да сыкӧд сделкаяс вылӧ инӧдлӧн» кывъяс вежны «Вӧрзьӧдтӧм эмбурлӧн» кывъясӧн. 
6. 62 статьяын «гражданалы да крестьянин (фермер) овмӧсъяслы крестьянин (фермер) овмӧслысь удж збыльмӧдӧм могысь» кывъяс вежны «крестьянин (фермер) овмӧсъяслы налысь удж збыльмӧдӧм могысь» кывъясӧн. 
7. 63 статьяын «пырся вӧдитчан да нэм кежлӧ вуджӧм» кывъяс вежны «пырся вӧдитчан либӧ нэм кежлӧ вуджӧм» кывъясӧн. 

[bookmark: __DdeLink__120_166614489]2 статья. Пыртны «Коми Республика мутасын видз-му овмӧс тӧдчанлуна муяслӧн оборот йылысь» Коми Республикаса Оланпасӧ ( Коми Республикаса канму власьт органъяслӧн индӧд-тшӧктӧмъяс, 2005, 12 №,  4106 ст.; 2006, 9 №, 4546 ст.; 2010, 24 №, 580 ст.; 50 №, 1435 ст.; 2011, 14 №, 350 ст.; 2013, 5 №, 108 ст.; 17 №, 349 ст.; 2014, 13 №, 195 ст.; 209 ст.; 2015, 4 №, 30 ст.; 2016, 4 №, 49 ст.) татшӧм вежсьӧмъяс: 	
1. 4 статья гижны тадзи:
«4 статья. Сэк, кор канму либӧ муниципальнӧй эмбурӧ пырысь му участок серти, кутшӧмӧс сетӧма религиознӧй организациялы пырся (кад урчиттӧг) вӧдитчан инӧд вылын видз-му овмӧс производство вылӧ,  нуӧдӧма татшӧм организацияӧн канмусянь кадастрӧвӧй учёт кадастрӧвӧй учёт йылысь федеральнӧй оланпастэчас серти, тайӧ му участоксӧ сетӧны тайӧ организациялы асэмбурӧ дон босьттӧг.». 
2. 5 статьяын «сэтшӧм лоӧмторъяс кындзи, кор вузалӧма йӧзлы восьса торгъяс вылысь» кывъяс бӧрын содтыны «да кор му участоксӧ босьтӧма канму либӧ муниципальнӧй коланлун вылӧ» кывъяс.   
3. 7 статья киритны.

3 статья. Тайӧ Оланпасыс вынсялӧ сійӧ официальнӧя йӧзӧдӧмсянь дас лун кольӧм бӧрын, тайӧ Оланпаслӧн 1 статьяса 5 пунктысь кындзи, кутшӧм вынсялӧ 2017 вося тӧвшӧр тӧлысь 1 лунсянь. 
Коми Республикаса Веськӧдлан котырлы примитны нормативнӧй инӧда актъяс, кутшӧмъяс могмӧдӧны збыльмӧдны тайӧ Оланпаслысь положениеяс. 


Коми Республикаса Юралысь 				 	С.А. Гапликов

